
ORIENTALIZMAT NE RRJEDHEN E ITALIANIZMAVE NE GJUHEN SHQIPE

Adriatik Derjaj

Departamenti i Gjuhéve Sllavo- Ballkanike

Universiteti i Tiranés/Albania

Flavia Kaba

Departamenti i Gjuhés spanjolle

Universiteti i Tiranés/Albania

Hyrje

Prania e elementéve té njé gjuhe né njé gjuhé tjetér nénkupton huazimet e njérés
gjuhé nga tjetra. Né parim, dukuria e huazimeve gjuhésore éshté fryt i kontaktit gé
folésit e njérés bashkési gjuhésore kané patur me folésit e njé bashkésie tjetér
gjuhésore. Njé kontakt i tillé mund té jeté rrjedhojé e njé gjerdani rrethanash dhe
faktorésh, nga ata kulturoré dhe fetaré, deri tek rrethanat dhe faktorét historiké,
gjeografiké, politiké, ekonomiké, socialé etj. Véshtruar nga ky drejtim, natyra e
kontaktit pércakton veté dinamikén e huazimeve, ndérkohé qé shkalla, shtrirja,

kohézgjatja dhe dendésia sé tij, pércakton — sé paku né parim — tipologjiné e tyre.

Né kété kumtesé do té bé&jmé njé sprové pér vlerésimin e huazimeve orientale né
shqgipe duke béré sé pari klasifikimin tipologjik té turgizmave sipas hershmérisé dhe
rrénjosjes apo thellésisé sé& depértimit té tyre né mjediset shqiptare si dhe njé
shqyrtim té gjeografisé sé& turgizmave, arabizmave, persizmave, aramiizmave,
asirianizmave né kuadrin e italianizmave né shqipe dhe né arealin ballkanik. Né
kété kuadér do té trajtohet pérshtatja fonetike dhe morfologjike e huazimeve
orientale né shqgipen si¢c éshté problemi i theksit fundor té turgizmave dhe trajtimi i
tyre i diferencuar né arealin toské e gegé (i ashtuquajturi kalimi i theksit nga

oksiton né para oksiton; tipi kadfe pér kafé, tenxhére pér tenxheré, baba pér baba,

etj.). Sé dyti do té trajtohen probleme té ashtuquajturave huazime té térthorta té

shqgipes psh: Ramazan — Ramadan, asqger — asker, ottoman — osman, etj.

Né kuadrin e zhvillimeve dhe kaheve té métejshme té shogérisé sé& sotme
evropiane dhe pérgjithésisht botérore, prej kohésh ka filluar, éshté pérvijuar dhe po
shkon gjithmoné e mé tepér drejt njé pérfshirjeje térésore, procesi i njohur me

termin globalizim.

Globalizimi prek né radhé té paré fushat gé jané mé té aférta me politikén, si:
ekonominé, marrédhéniet publike dhe marrédhéniet me jashté, krejt sistemin e
komunikimeve me shkrim e me gojé dhe né kété kuadér té gjéré edhe procesin e
marrédhénieve ndérgjuhésore té cilat né qofté se deri voné ndignin kryesisht
sistemin e kalimeve binare (ose té ndikimeve té ndérsjella nga njé kulturé né
tjetrén, pérkatésisht nga njé gjuhé né tjetrén), tani, krahas késaj udhe gé mbetet
edhe mé tej, priren té ndjekin edhe udhén e ndérkémbimeve té shuméfishta. Eshté
e qarté pra, se po del né plan té paré procesi i globalizimit, té cilin ndoshta pér ta
pasur mé té qgarté mund ta thoshim me njé fjalé tjetér shqipe, procesi i
botérorizimit, & kalon sé& pari népérmjet procesit tashmé té& njohur té

evropianizimit.

Nuk éshté detyré e trajtimit toné, por nuk mund té mos pérmendim kalimthi kétu
se zhvillimi i pérgjithshém i pérparimit Kkulturor, letrar e gjuhésor né té gjitha
epokat e njohura népér té cilat ka kaluar njerézimi, éshté karakterizuar nga njé
faré “kampézimi”’ ose théné mé garté nga njé ndarje né kampe: né kohén e
hershme ndarja e kulturave té Evropés né dy hapésira té njohura Lindja dhe
Peréndimi, pastaj né vijim dhe né gérshétim me kété ndarje ka shkuar procesi i
kampézimit sipas ndarjes fetare: sé& pari ndarja midis botés sé krishteré dhe jo té
krishteré (pérkatésisht pagane), mé voné me lindjen e fesé islame béhet njé ndarje
tjetér shumé e madhe midis dy qytetérimeve, atij kristian dhe atij mysliman, té
cilat i ka shpjeguar gjeré dhe gjaté Samuel P. Huntington né librin e tij té famshém
“Pérplasja e gytetérimeve dhe ribérja e rendit té ri botéror”’. Duke pérmbledhur gé
té shkojmé drejt céshtjes gé na intereson, njerézit e pércaktojné veten nga
piképamja e paraardhésve, besimit, gjuhés, historisé, vlerave, zakoneve dhe
institucioneve. Né& mendésiné e tyre c¢ojné peshé grupet ose bashkésité
etnokulturore, si : fiset, grupet etnike, bashkésité fetare, kombet dhe né nivelin mé

té gjeré gytetérrimet.*

Grupimet mé té réndésishme té shteteve nga njé shekull né tjetrin, nga njé epoké

né tjetrén kané kaluar népérmjet pérkatésisé né kampe ose grupimeve té

1 shih, S.P Huntington, Pérplasja e gytetérimeve, Logos-A 2004, Pérkthyer nga aglishtja, f.
21.

ndryshme, heré né dy, heré né tri e heré né mé shumé. Né qofté se né kohén e
Luftés sé& Ftohté, pérkatésisht né vitet 60’ ishin tri blloge (bota e liré, blloku
komunist, vendet e paangazhuara). Pas viteve, 90’ mund té flasim pér shtaté ose
teté grupime (peréndimore, latino-amerikane, afrikane, islamike, simike, hindu,
ortodokse, budiste, japoneze).? Né kété boté té re ku shihet garté se shoqérité
joperéndimore gjithnjé e mé tepér ngulitin vierat e tyre kulturore dhe hedhin
poshté ato té imponuara nga Peréndimi vihet re njé risi qé politologét e
pérkufizojné duke u nisur nga dy polet e politikés sé& sotme botérore, politika lokale
dhe globale, ose lokalizmi dhe globalizmi; le ta themi kété me fjalét e njé politilogu
té famshém: “...né kété boté té re, politika lokale éshté politiké e etnicitetit, politika
globale éshté politiké e qytetérimeve. Rivaliteti ndérmjet superfugive éshté
zévendésuar nga pérplasja e qytetérimeve”.® Ndérkaq né hyrjen e késaj kumtese
nuk mund té mos theksojmé edhe njé konkluzion interesant gjithashtu té
réndésishém, se né botén pas Luftés sé Ftohté kultura éshté forcé, njékohésisht, si
ndarése ashtu edhe bashkuese. Njerézit e pércaré nga ideologjia, por té bashkuar
prej kulturés, lidhen bashké, ashtu si¢c béné dy Gjermanité dhe ashtu si¢ kané nisur
té béjné dy Koreté dhe disa Kinat. Shogérité e bashkuara nga ideologjia a nga
rrethanat historike, por té pércara nga qytetérimi, ose copétohen si¢c ndodhi me
Bashkimin Sovjetik, Jugosllaviné e Bosnjén, ose vuajné nga tensione té fugishme
si¢c éshté rasti né shumé vende té tjera té botés. Mé sé fundi, shtetet me aféri
kulturore bashképunojné ekonomikisht e politikisht. Organizat ndérkombétare té
mbéshteura né shtetet me pérbashkési kulturore, si Bashkimi Evropian, kané mé

tepér sukses sesa ato gé pérpigen t'i sipérkalojné kulturat.

Fundshekulli gé u mbyll dhe fillimi i mijévjecarit té treté i vuné njerézimit pérpara
njé prej shfagjeve mé té réndésishme: komunikimin global. Pérmasa e mbisundimit
té komunikimeve globale nga Peréndimi éshté burim kryesor i pakénagésisé sé
popujve joperéndimoré ndaj Peréndimit. Kétu sigurisht jané me shumé rédési:
gjuha dhe feja e njerézimit, si elemente géndrore té ¢cdo qytetérimi. Ka filozofé gé
mendojné se nése po pérftohet qytetérimi universal (globalist, ose gjithébotéror)
atéheré duhet té keté prirje drejt pérftimit té njé gjuhe universale dhe té njé feje
universale. Ky synim éshté shprehur shpesh lidhur me gjuhén. Le té kujtojmé ndér
té tjera pohimin “Gjuha botérore é&shté anglishtja”, si¢ e ka shprehur redaktori i
Wall Street Journal®. Kjo mund té pranohet vetém né njé kuptim, anglishtja qé
éshté gjuhé e huaj pér 92% té botés nuk mund té jeté gjuhé botérore, por ajo

mund té cilésohet si e tillé duke nénkuptur se ajo éshté gjuha e pérdorur nga

2 Ibidem, f, 21, harta 1,2,3.

3 Ibidem, f, 22.

4 shih, Bozeman, Adda B., Strategic Intelligence and Statecraft: Selected Essays, Brassey's
Intelligence & National Security Library, Hardcoverf, 1998, f. 26.

njerézit e grupeve dhe e kulturave té tjera gjuhésore pér té komunikuar me njéri-
tjetrin, pra nése e pranojmé anglishten si lingua franca e botés ose me terma té
gjuhésisé si gjuha e komunikimit mé té gjeré, d.m.th. si gjuha kryesore e botés.
Diplomatét, biznesmenét, shkencétarét, turistét dhe shérbimet gqé béhen pér ta,
pilotét e linjave ajrore e kontrollorét e qarkullimit kané nevojé pér njé mjet
komunikimi té frytshém me njéri-tjetrin dhe sot pér kété shérben kryesisht
anglishtja, pra, né njé faré ményre jemi né até raport gé ishte latinishtja né
periudhén klasike dhe mesjetare, fréngjishtja pér disa shekuj né Peréndim, séabhili
né shumeé pjesé té Afrikés. Kété rol té njé lingua franca e ka marré anglishtja né
gjysmén e dyté té shek XX dhe si¢ po duket do té vijojé me hapa e ritme mé té

shpejta né mijévjecarin gé sapo ka filluar.

Pas késaj hyrjeje gjithsesi inkuadruese le té ndalemi né problemin kryesor té
kumtesés soné: ndikimet dhe proceset e huazimit né binomin gjuhé dhénése —
gjuhé marrése gé shkon né vijén e trajtimeve tradicionale té dygjuhésisé, por duke
i shtuar kétij binomi edhe peshén ose trysniné globalizuse gé shfaget sot né té
gjitha gjuhét e botés népérmjet bankés mé té madhe gjuhésore gé éshté ajo e
anglishtes, por jo thjesht e anglishtes si gjuhé e Britanisé, por e anglishtes si gjuhé
e njé qytetérimi té potencuar dhe té mbéshtetur nga fugia mé e madhe politike dhe

ekonomike e botés sé sotme.

Njé véshtrim i shpejté mbi ndikimet e huaja né shqgipen e sotme té shkruar dhe té
folur pérfshiré kétu gjithé shkrimtariné, prodhimtariné shkrimore me karakter
shtetéror, burokratik e mediatik, tregojné se gjuha shqgipe merr me doré té liré
kryesisht nga anglishtja, por merr jo pak edhe nga gjuhé té tjera ku shquhen
sidomos italishtja pér sa i pérket ligjérimit gazetaresk, sportiv dhe té modés,
greqishtja pér hapésirat e lidhura me elementin shqiptar té besimit ortodoks té ritit
grek. Né kété kuadér mund té themi se ka pasur dhe ka vendin e vet edhe
terminologjia orientale gé lidhet edhe ajo me njé mjedis tashmé tradicional (por
edhe té pértériré) té shgiptaréve té besimit islam, tashmé edhe té pértériré
dukshém né kuadrin e rikthimit té& fesé myslimane, e ndihmuar edhe nga

intensifikimi i komunikimit me Orientin né térési.

Pavarésisht se sot Shqipéria, shqiptarét, dhe gjuha e tyre jané nén trysniné shumé
té madhe té anglishtes si dhe té gjuhéve fqginje, vecanaréisht té italishtes, vijon té
jeté edhe njé sasi e madhe orientalizmash shumé prej té cilave kané njé shtrirje
dhe pérdorim gati gjithpopullor. Mund té thuhet se me gjithé fushatat “purifikuese”
ose gjuhépastruese té ndérmarra né kohé té ndryshme, gé nga Rilindja e kétej,
gjuha shqgipe nuk u clirua kurré prej orientalizmave, shumica e té cilave jané fjalé

gé emeértojné sende té pérdorimit té gjeré.

Mund té themi madje se huazimet nga turqgishtja por edhe pérgjithésisht
orientalizmat me kohé& nuk ndihen mé si barbarizma por thjesht si huazime ose si

"3, Pér

fjalé gé, si¢c thoshte prof Cabej “jané béré tashmé mishi e ashti i shqipes
shembull fjalé si: tepsi, zinxhir, bojé&, raki, carap, carcaf, cizme, pazar, berber,
kasap, bajrak, kanun, xhelat, hoxhé, dervish, synet, bori, daulle, dyfek, fitil, xhep,
dyshek, jorgan,® Me fjalé té tjera edhe ky mjeshtér i madh dhe njohés aq i miré i
pasurisé dhe vlerave té shqipes, i mbante disa prej orientalizmave si té

pazévendésueshme, ose sé paku si véshtirésisht té zévendésueshme.

Né mbetjen gjallé té orientalizmave duket se kané ndikuar dy prirje té ndryshme
pér nga natyra, té cilat kané shpéné tek i njéjti rezultat. Eshté njé fakt i njohur
tashmé se té paktén gé pas Rilindjes, orientalizmat né pérgjithési dhe turgizmat né
vecanti fituan njé lloj ngjyrimi pérkegésues té cilin nuk e kishin pasur mé paré. Ky
ngjyrim me kalimin e kohés u dendé&sua ag shumé sa né mé shumé se njé rast e
zhvendosi thuajse krejt kuptimin fillestar. Njé dukuri e tillé pas té gjitha gjasave ka
lindur fillimisht né meset e té shkolluarve e mandej é&shté shtriré edhe né
pérdoruesit e tjeré té gjuhés. Pikérisht falé kétij ngjyrimi e kuptimi té ri, njé pjesé e
huazimeve orientale mundén té mbijetonin edhe pas dublimit té tyre me fjalé té
burimit veldaq. Fjalé si qatip, defter, mehmur, pasha, bimbash, vezir, talim,, etj
mundén té mos té dilnin nga pérdorimi pikérisht falé atij ngjyrimi té ri pérkeqgésueq
gé fituan pas mesit té shek.XIX e gé vazhdojné ta kené edhe sot. Prirja e dyté
lidhet me njé tjetér rrethané: huazimet orientale me kohé jané béré pjesé te fondit
té mbaré shqipes dhe ato nuk mund té shérbenin si element té dallimit dialektor.
Erhté e vérteté gé né gegérishte hasim rregullimin mekanik té theksit,” qé prek
kryesisht fjalét e burimit oriental, por kjo dukuri nuk “e rrezikon” fjalén si njési té

leksikut.

Dhe né kété kuptim ato kané shérbyer e shérbejné si njé faktor kohezinni. Fat gé

nuk e kané huazimet nga gjuhé té tjera té kohérave té reja.

Kétu e shohim me vend té bé&jmé njé sgarim pér sa i pérket rrafshit terminologjik
pér ag sa me me turgizma kemi kuptuar ato njési, fjalé a shprehje frazeologjike, té
cilat kané hyré né shqgipen drejtpérdrejt nga turqishtja dhe gé&, mbéshtetur né
gjendjen e studimeve té derisotme, nuk dyshohet se kané& gené huazuar né
turgishten prej ndonjé gjuhe tjetér. Sigurisht, edhe ky pércaktim a kufizim nuk
éshté gjithsesi i “imunizuar” prej problemeve interpretative. Kjo do té thoté gé

edhe nése jemi té sigurté se aksh fjalé ka ardhur drejtpérdrejt nga gjuha turke, nuk

5 Shih Cabej, Egerem Pér pastértiné e gjuhés shqgipe dhe Gj. Shkurtaj Si té& shkruajmé shqip.
Tirané, Toena, 2008.

8 shih Cabej, Egerem Pér njé shtresim kronologjik té huazimeve turke té shqipes, Tirang, SF
1975, No. 4.

7 Shih Gjinari, Jorgji dhe Shkurtaj, Gjovalin, Dialektologjia, Tirang&, SHBLU, 2003.

mund té jemi gjithaq té sigurté se ajo nuk ka rrjedhur prej ndonjé entiteti tjetér
gjuhésor, sepse njé gjé e tillé do té kérkonte analiza etimologjike shumé mé té
thella se ato gé& mund té ofrojé njé trajtesé késodore. Po ashtu, nuk kemi ndér
mend té vémé né piképyetje edhe ato pak gjéra té pranuara tashmé prej
studiuesve kompetenté lidhur me dallimet mes huazimeve té drejtpérdrejta e té
térthorta. Megjithaté jemi té vetédijshém gé& njé problem i késaj natyre do té na
dalé pérpara e gqé né njéfaré mase edhe fati i trajtesave té kétij lloji varet nga
pérgjigjja qé marrin pyetje té ngjashme me ato qé ne déshirojmé t'u shmangemi jo
pa géllim gqysh né krye. Le té kujtojmé se e ajo gqé pérmbahet sot né togfjaléshin
“gjuha turke” nuk ka gené as né kohé dhe as né hapésiré njé entitet i vetém, unik e
homogjen. Qé kétej nuk éshté e véshtiré té kuptohet se, edhe né raport me
shqgipen, ajo nuk ka gené dhe s’'mund té ishte e tillé. Po t& hedhim njé sy prapa né
histori, shkurtimisht, kontaktet e para té shqgiptaréve me islamin dhe gjurmé té

islamizimit té tyre déshmohen relativisht herét.

Né shekujt e mesjetés paraosmane tokat shqgiptare, pér hir té& pozités sé tyre
gjeografike, jané frekuentuar mjaft dendur prej misionaréve té botés islame arabo-

turke, qofté pér géllime tregtare, gofté pér géllime fetare apo ushtarake.

Né kété drejtim, lipset théné se islamizimi i popullsisé shqiptare si proces i
térésishém nuk éshté se ndodhi ab nihilo; pérkundrazi, kéto kontakte té para, sado
qé shfagen té kufizuara, luajtén deri diku rolin e tharmit, njélloj si¢c pati ndodhur
edhe me rastin e krishterimit, bogomilizmit, ikonoklastizmit etj., duke lehtésuar né
ményré mjaft té ndjeshme masivizimin gé pérhapja e besimit islam njohur gjaté

periudhés sé pushtimit osman®.

Porse, ky faktor vijoi té ishte pér njé kohé relativisht té gjaté tejet i kufizuar, dhe
kjo pér shkak té asaj tolerance historikisht tashmé té miré njohur gé osmanét e
hershém treguan ndaj besimeve té tjera. PEérmes pushtimeve né shkallé té gjeré,
synimet e hershme t& osmanéve ishin fillimisht té karakterit gjeopolitik,
gjeostrategjik dhe gjeoekonomik, dhe assesi jo gjeofetar, cka e bén perandoriné
osmane té fillesave krejt té dallueshme nga perandoria e Medines, pér shembull, e
cila e lidhte zgjerimin territorial me pérhapjen e mesazhit islam. Né kété kuptim
mund té dallonim edhe brenda turqgishtes njé turqishte té vjetér dhe njé turgishte
té re®; sipas sé njéjtés logjiké tani mbi bazén e kriterit diatopik mund té dallojmé
njé turqgishte té Turqgisé dhe njé turqgishte té té ashtuquajturave republika turke, si
flala vjen Azerbajxhani, Ozbekistani, Tyrkmenia etj. Aférmendsh gé& shqgipja ka

pasur marrédhénie té ngushta, né pérdorimin e saj té folur e té shkruar, me té

8 Inalgik, Halil. Sureti defteri Sancaki Arvanit. Ankara, TDK Yayinlari, 1984, f. 27.
% Ercilasun, Ahmet. Turk Dili Tarihi. Ankara, Akcag Yayinlari, 2006. f. 437.

gjitha kéto entitete, sé paku gjaté periudhés sé kontakteve mé intensive mes “dy
gjuhéve”. Pér té dhéné njé kufi qofté edhe té pérafért kohor kété pikétakim a
ndérndikim kulturor e gjuhésor do ta vendosnim mes viteve 1385 dhe 1912. Jashté
kétij kufiri, gé duket deri diku arbitrar, mbetet njé daté e réndésishme pér historiné
e gjuhés turke té Turgisé, 1928-a, viti i reformés gemaliste®® né puné té gjuhés.
Kjo daté, prej shumé gjuhétaréve turq e té huaj mbahet edhe si “datélindja” e
turgishtes sé re. Nga sa thamé, shpresojmé té jeté e garté se termi turgizém éshté
jo pak problematik, madje ndonjéheré edhe spekulativ, pér mé tepér kur edhe ne u
shmangemi me dashje prurjeve té tjera gé jané pagézuar me emrin e pérbashkét
orientalizma. Megjithaté, nuk éshté gjithmoné e lehté t'u shmangesh
orientalizmave, aqg mé tepér kur je i shtréngur gé prej shqyrtimit né parim, t’i
shtrohesh analizés rast pas rasti. E themi kété ngagé njé pjesé e miré e té
ashtuquajturave orientalizma mé paré se té hynin né shqgipen kané gené pjesé e
veté turgishtes. Kjo éshté ag mé shumé e vérteté pér njé numér leksemash gé né
origjiné u takojné gjuhéve té tjera, mé sé shumti arabishtes dhe persishtes. Pa
métuar té béjmé kétu etimologjiné e njésive té tilla, mjafton té themi se njé numér
i miré fjalésh (emra té pérgjithshém), si : kalem, sulltan, padishah, qitap,
musliman, pejgamber, kadi, melage (melaige), shejtan, ezan, muezin, imam,
mendile, vatan, kurban, insan, devlet (dovlet)* ose emra té& pérvecém, si:
Myzejen, Qerim, Ramazan, Shaban, Nazim e Nazmi, Sherif e Sheraf etj. e
shpérfaqin problemin gé pérmendém mé lart, ngagé ato né thelb u takojné gjuhéve
si arabishtja e persishtja. Eshté e vérteté se né shqgipen ato kané hyré mé sé
shumti prej turqishtes, por, gjithsesi, ky fakt nuk na duket i mjaftueshém pér t’i

konsideruar thjesht turqgizma.

Huazimet leksikore mund té shfagin edhe disa forma mé té ndérlikuara, si¢c éshté
rasti i kalkeve, shprehimisht kétu, ndérmbartja morfemore e njé fjale, e njé fraze
apo fjalie nga njé gjuhé né tjetrén, duke ruajtur té paprekur konstruktin dhe
semantikén e saj, si¢c shfaget rasti i fjalés “mémeédhe”, “fiskulturé” etj., té cilat jané
pérkthim morfemé pér morfemé | fjaléve té turqgishtes “anevatan” dhe
“bedenegitim”, i shprehjeve frazeologjike dhe i fjaléve té& urta si u rrokullis
tenxherja dhe gjeti kapakun, s’ke ¢’i bén gomarit i bie samarit, me té pyetur gjen

Stambollin'? etj. Krahas késaj, huazimet mund té shfagen edhe té natyrave té tjera

10 Kashtu quhet gjithandej né Turqi reforma politike, ekonomike dhe kulturore e ndérmarré
aso kohe nga Mustafa Qemal Ataturku, i quajtur prandaj edhe “ati ose babai i Turgisé
moderne”.

11 Eshte respektuar grafia e shqipes, pavarésisht prej formés me té cilén dalin né gjuhét nga
Vijné.

12 Gjaté punés me kété kategori shprehjesh, fjalésh té urta apo proverbash, jemi
pérgendruar thuajse gjithnjé tek hershméria e tyre, pér evidentimin e té cilés, pér heré té
paré né studimet shqipe, kemi pérdorur dhe shfrytézuar gjerésisht njé vepér e pérmasave té
Ouzname-s, Amaneti i turgve Ouzé, e cila daton shekujt XI11-XIV.

gjuhésore, té tilla si huazimet fonologjike, si¢c ndodh né rastet kur njé gjuhé
pérvetéson nga njé tjetér disa tinguj té ri, gé nuk i ka patur mé paré né repertorin
e vet fonetik; huazime morfologjike, né rastet kur njé gjuhé pérvetéson nga njé
tjetér njé varg morfemash, kryesisht parashtesa apo prapashtesa, si né rastin e
“burra-cak”, apo “drita-re”, e cila éshté fryt i njé gérshetimi té dukurisé sé
pérkthimit morfematik (turgisht penc — drita), nga njéra ané&, dhe dukurisé sé
pérvetésimit morfologjik (prapashtesa re), nga ana tjeté; dhe, sé fundmi, huazimet
né rrafshin sintaksor dhe gramatikor, té cilat jané né té njéjtén kohé edhe format

mé té “thella” dhe mé té véshtira pér t'u evidentuar.

Krahas garkésimeve dhe konceptualizimeve té mésipérme, njé vémendje e vecanté
i éshté kushtuar edhe llojshmérisé sé& huazimeve dhe té natyrés sé tyre, duke
ndjekur njé perspektivé té garté té klasifikimit té tyre qofté sipas tipologjive — nga
mé té thjeshtat, rastet e huazimit té drejtpérdrejté, tek format mé té ndérlikuara,
rastet e huazimeve té térthorta. Mé konkretisht, nisur nga faktorét dhe tiparet e
kontaktit gjuhé&sor gé mundésoi veté huazimin si proces; nga faktorét historiké, deri
tek ata socialé, politiké, fetaré dhe kulturoré. Pérpos té genit forma mé e thjeshté e
shfagjes sé& huazimit si dukuri, huazimet leksikore jané mé té hasura pér shkak se
né rastin e tyre nuk éshté e théné gé mes dy bashkésive té folésve té ekzistojé me
patjetér njé kontakt fizik'®. Ekzistenca apo mosekzistenca e njé kontakti té kétillé
ndihmon jo vetém né pércaktimin e natyrés sé huazimit dhe té shkakésive qé e
mundésuan, por edhe té dinamikés sé tij. Pér shembull, né anglisht hasim njé
repertor té dendur fjalésh té huazuara nga latinishtja klasike; mes anglishtfolésve
dhe latinishtfolésve nuk ka ekzistuar ndonjé piké kontakti gjuhésor i forté dhe i
dendur. Né kété drejtim, e vetmja piké “kontakti” kané gené shkrimet dhe veprat e
shkruara né latinisht, cka ndihmon né pércaktimin e dinamikés sé& huazimeve,
shprehimisht kétu, né klasifikimin e tyre pér sa i pérket shkakésisé gé i mundésoi si
té tilla, nése jané huazime té natyrés poetike, filozofike, politike, fetare etj. Né kété
drejtim mund té sillnim edhe rastin e huazimeve né shgip nga arabishtja dhe
persishtja; mes shqgiptaréve, arabéve dhe perséve nuk kané ekzistuar kontakte té
dendura. Pohimi se té kétilla huazime jané mundésuara nga njé kontakt gjuhésor jo
i drejtpérdrejté, shprehimisht nga turgishtja, shfaget pjesérisht i vérteté dhe i
pamjaftueshém, dhe kjo pér njé arsye mé se té thjeshté: dinamika gé shpérfaqin
huazimet arabe dhe perse né shqgip éshté mé e pasur sesa ajo gé shfaqgin huazimet
arabe dhe perse né gjuhét turke. Késhtu, pér shembull, dinamika e huazimeve gé

turgishtja pati nga arabishtja pérgendrohet thjesht dhe vetém né njé aspekt, né até

13 sapir, Edward. Selected Writtings of Edward Sapir in Language, Culture and Personality,
Berkeley, Los Angeles, London, University of California Press, 1973.

kuranik™®, i cili lipset paré si i ndaré nga aspekti fetar; ndérkaq, dinamika e
huazimeve gé turgishtja pati nga persishtja éshté shumé heré mé e gjeré dhe, pér
mé tepér, pérfshin né vetvete qofté aspektin fetar, qofté aspektin botékuptimor,
qofté até kulturor. Né njé formé apo né tjetrén, kéto dinamika u pércollén edhe né
gjuhén shqipe; porse, krahas késaj, né gjuhén shqipe gjejmé edhe dinamika té

tjera, té cilat na ofrojné njé tjetér burim huazimi nga ai i turqgishtes.

Késhtu, pér shembull, né shqgip hasim fjalé arabe gé nuk kané kurrfaré burimi
kuranik, té tilla si “xhirafé”, “algjebér”, “zero”, “dogané”, “admiral” etj. Té kétilla
fjalé jané huazuar mé tepér nga gjuhét peréndimore, pérkatésisht mga italishtja e
cila i pérvetésoi kéto té fundit né kontaktet e saj té& drejtpérdrejta me arabishten
pérgjaté shekujve XIIl - XIV'® sesa nga turgishtja. Si argument mbéshtetés né
kété drejtim mund té sillet aspekti fonetik; fjala “xhirafé” né turqgisht éshté
“zUrafa”, ndérkohé& gé& né shqip éshté sipas sistemit shqgiptimor dhe fonetik té
italishtes; fjala “algjebér” né turgisht éshté “cebir”, ndérkohé gé né shqip e gjejmé
sipas trajtés shqiptimore qé termi arabishtes “Al Gebir” njohu ndér gjuhét
peréndimore. Jemi té mendimit gé korpusit té orientalizmave té shqgipes mund t’i
shtojmé edhe nje pjesé té italianizmave té cilat kané transmetuar térthorasi njé

numér té konsiderueshém nga leksiku oriental®®.
Nga leksiku ushtarak

Admiral — Ammiraglio — Nga arabisht am’r (komandant, princ, guvernator),

pérvetésuar nga greqishtja ameras.

Dogané — Dogana — Nga arabisht diwan(a), libér ku shénohen mallrat né tranzit.
Magaziné — Magazzino — Nga shumeési i fjalés arabe makhazin, depozité.

Veshje dhe ngjyra

Kremis — Cremisi — Nga arabisht me etimologji oguze, girmizi " nga ngjyra e njé

krimbi", njé variant té késaj fjale e gjejmé edhe né persisht
Xhup — Giubba — Nga arabisht, Jubba "veshje prej pambuku".
Artikuj shtépiaké

Karaf — Caraffa —Nga arabisht garrafa "vazo cilindrike e punuar nga balta dhe

argjila": duket e mikluar nga fjala tjetér arabe, garaba, "shishe me gryké té gjeré".

Terasé — Ma-terasso — Nga arabisht matrah — taraha "hedh, shkund"”, d.m.th. "vend

ku hidhen gjérat, ose vendosen gjérat gé i pérdorim mé rrallé”, kjo fjalé rastis té

14 Johanson, Lars. The Turkic Languages, London, Routledge, 1998, f. 78-81.

15 Gori, Alessandro. Gli arabismi nell’italiano, Né&, Instituto regionale Toscana orienti, 2011, f.
3.

¢ |bidem, f. 3-7.

pérdoret edhe né fréngjisht, gjermanisht, anglisht. Rruga prej nga ka depértuar

mbetet italishtja.

Leksiku nga administrata

Ottomano — Otoman, varianti pér fjalén osman nga turgishtja.
Peme, fruta, specie etj.

Aranciata — Arancio — Nga arabisht na rangi, me origjiné persiane. (né italisht kemi
kalimin e n-s&, *un narancio > un arancio; forma narancio gjendet né Ariosto dhe

né disa dialekte té saj6 ndérsa né Venecia e gjejmé edhe né trajtén naranza).
Limon — Limone — Nga arbisht dhe persisht limuun.
Leksiku nga astronomia dhe matematika

Algjebér — Algebra — Njé zé i pérkthyer nga Oksidenti nga Leonardo Fibonacci né

Liber Abbaci (1202) prej arabishtes ‘ilm al-giabr éa al-muga bala.

Alogoritém — Algoritmo — termi éshté derivat i veté emrit té matematicienit al-

Khéarizmi, nga njé rajon i Azisé.
Zero — Zero — Nga arabisht soifr, bosh, me etimologji nga sanskritishtja s¢u nya

Shifér — Cifra — Njé kalk nga matematicieni Guido Grandi mé 1740, né italisht (cioe

Zero) .

Nadir — Nadir — Nga arabisht nazir, (piké).

X — X — Nga arabisht siay’,

Zenit — Zenit — Nga arabisht samt al-ru’us, (drejtimi i kokés).

Leksiku I kimisé

Lambik — Alambicco —Nga arabisht al-anbiq, njé derivat nga greqishtja &mbix.
Alkalin — Alcali —Nga arabisht al-qaly, (mbetje).

Kimia — Alchimia — Nga arabisht al-kimiya ’, me njé etimologji greke chyméia.

Alkol — Alcol — Nga arabishtja e Spanjés kuhoul.
Fusha té tjera

Meskin — Meschino —Nga arabisht miskin me etimologji akadiane (i varfér).

